                                                        ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի

 2026 թվականի մարտի 17-ի թիվ 2 որոշմամբ և հրապարակվում է 
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ՆԳՆ ԳՀԱՊՁԲ-2026/Ա-40
ՀՀ ՆԳՆ կարիքների համար անհրաժեշտ հատուկ նպատակային այլ նյութերի ձեռքբերման նպատակով կազմակերպված ՀՀ ՆԳՆ ԳՀԱՊՁԲ-2026/Ա-40 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2026 թվականի մարտի 16-ին ստացված հարցադրումը և դրա վերաբերյալ 2026 թվականի մարտի 17-ին տրամադրված պարզաբանումը`

Հարցադրում N 1.
Հարգելի՛ պատվիրատու,

«Մարտկոցով հիդրավլիկ ունիվերսալ գործիք»-ի տեխնիկական բնութագրում առկա են ինժեներական և տրամաբանական հակասություններ, ինչն անհնար է դարձնում համապատասխան ապրանքի առաջարկումը և խախտում է ՀՀ «Գնումների մասին» օրենքի 13-րդ հոդվածը։ Մասնավորապես.

1. Բացման հեռավորության և EN13204 դասակարգման հակասություն

Պահանջվում է բացման հեռավորություն «առնվազն 380 մմ», սակայն պարտադիր է EN13204 CK35/360-H-20.1 ստանդարտը, որտեղ «360»-ը նշանակում է առավելագույնը 360 մմ բացվածք։ Սարքը ֆիզիկապես չի կարող ունենալ 380 մմ բացվածք և սերտիֆիկացվել որպես 360 մմ (CK35/360):

2. Հզորությունների և NFPA պարամետրերի հակասություն

Պահանջվում է գերհզոր գործիքի կտրող ուժ՝ 670 կՆ և 320 մմ բացվածք, բայց միաժամանակ պահանջվում են շատ ավելի փոքր դասի գործիքի NFPA 1936 ցուցանիշներ (A7 B8 C6 D7 E7) և HPF (14,388 lbf) արժեքներ։ 320 մմ բացվածքով գործիքն ունի շատ ավելի բարձր NFPA արժեքներ:

3. Նվազագույն և առավելագույն ուժերի հակասություն

Նշված է. «Բացման նվազագույն ուժ՝ 1860 կՆ» և «Բացման առավելագույն ուժ՝ 47,435 lbf (մոտ 211 կՆ)»։ Անտրամաբանական է, որ պահանջվող նվազագույն ուժը 9 անգամ գերազանցում է առավելագույնին: 1860 կՆ-ը տեսական բացարձակ առավելագույն ուժն է։

4. Աղմուկի մակարդակի վրիպակ

Պահանջվում է «Ձայնային ճնշումը առնվազն 79 dB(A)»։ Միջազգային նորմերով աղմուկը պետք է լինի «ոչ ավել», որպեսզի հնարավոր լինի առաջարկել ավելի անաղմուկ գործիք։

Առաջարկ.

Առողջ մրցակցություն ապահովելու համար խնդրում ենք խմբագրել բնութագիրը՝

Կա՛մ իջեցնել կտրման (320մմ) և բացման (380մմ) պահանջները՝ համապատասխանեցնելով EN դասակարգմանը (CK35/360),

Կա՛մ հեռացնել փոքր դասին պատկանող NFPA, HPF/LPF սահմանափակումներն ու 1860 կՆ հակասական պահանջը՝ հնարավորություն տալով մատակարարել արդիական և հզոր գործիք։

Կանխավ շնորհակալություն։
Պարզաբանում N 1
Հարգելի գործընկեր,

Ի պատասխան Ձեր հարցադրման՝ հայտնում ենք, որ Գնահատող հանձնաժողովը, քննարկելով ներկայացված դիտարկումները, ընդունելի է համարել դրանք: Ուստի հրավերում կկատարվեն համապատասխան փոփոխություններ:

Փոփոխված հրավերը և տեխնիկական բնութագիրը սահմանված կարգով կհրապարակվեն տեղեկագրում (gnumner.am):
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀ ՆԳՆ ԳՀԱՊՁԲ-2026/Ա-40 ծածկագրով գնահատող հանձնաժողովի քարտուղար Ա.Սարգսյանին:

Հեռախոս՝ 010 59 61 52
Էլեկոտրանային փոստ՝ gnumner@mia.gov.am 
Պատվիրատու` ՀՀ ներքին գործերի նախարարություն
ՀՀ ՆԳՆ ԳՀԱՊՁԲ-2026/Ա-40 ծածկագրով գնման ընթացակարգի գնահատող հանձնաժողով:

